
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
২৪
চয়নিকা





হাসিটুকু আর পড়ে না তো ধরা
অধর-কোণে,

আপনারে আর চাহে না লুকাতে
আপন মনে।

স্বর শুনে আর উতলা হৃদয়

উথলি উঠে না সারা দেহময়,

গান শুনে আর ভাসে না নয়নে
নয়ন-লোর।

আঁথিজলরেখা ঢাকিতে চাহে না
শরম চোর।


বসন্ত নাহি এ ধরায় আর
আগের মতো,

জ্যোৎস্না যামিনী যৌবনহার
জীবন-হত।

আর বুঝি কেহ বাজায় না বীণা,

কে জানে কাননে ফুল ফোটে কিনা,

কে জানে সে ফুল তোলে কি না কেউ
ভরি’ আঁচর,

কে জানে সে ফুলে মালা গাঁথে কি না
সারা প্রহর।


বাঁশি বেজেছিল, ধরা দিনু যেই
থামিল বাঁশি।

এখন কেবল চরণে শিকল
কঠিন ফাঁসি।

মধু নিশা গেছে, স্মৃতি তারি আজ,

মর্মে মর্মে হানিতেছে লাজ,

